
shrI mahAtripurasundarI suprabhAtam

ಶ್ರೀಮಹಾತ್ರಿಪುರಸುಂದರೀ ಸುಪ್ರಭಾತಂ

ಜಯ ಜಯ ಶಂಕರ
ಓಂ ಶ್ರೀ ಲಲಿತಾ ಮಹಾತ್ರಿಪುರಸುಂದರೀ ಪರಾಭಟ್ಟಾರಿಕಾ ಸಮೇತಾಯ
ಶ್ರೀ ಚಂದ್ರಮೌಳೀಶ್ವರ ಪರಬ್ರಹ್ಮಣೇ ನಮಃ ..
ಓಂ ಉತ್ತಿಷ್ಟೋತ್ತಿಷ್ಠ ದೇವೇಶೀ ಉತ್ತಿಷ್ಠ ಶಿವಸುಂದರೀ .

ಉತ್ತಿಷ್ಠಶ್ರೀ ಮಹಾರಾಜ್ಞೀ ತ್ರೈಲೋಕ್ಯಽಂ ಮಂಗಲಽಂ ಕುರು ..
ನೀರಾಜನೇನ ಜಗದೀಶ್ವರಿ ಭಕ್ತಸಂಘೈಃ
ನೀರಾಜ್ಯಸೇ ಭುವನಮಂಗಲ ಸಿದ್ಧಿಹೇತೋಃ .
ಭಕ್ತ್ಯಾ ಪ್ರಭಾತಸಮಯೇ ಸಹವಾದ್ಯಘೋಷೈಃ
ಸಮ್ಸ್ತೂಯಸೇ ಜಹಿಹಿ ಕೈತವಯೋಗನಿದ್ರಾಂ ..

ನಿದ್ರಾ ನ ತೇ ತ್ರಿಜಗದೀಶ್ವರಿ ವಿಷ್ಣುಮಾಯೇ
ಸೃಷ್ಟಿಸ್ಥಿತಿಪ್ರಲಯ ಕೇಲಿಷು ಸಽಂಸ್ಥಿತಾಯಾಃ .
ಮನ್ಮೋಹಪಾಶ ನಿಗಡಸ್ಯ ವಿಮೋಕ್ಷಣಾಯ
ಸಽಂಪ್ರಾರ್ಥ್ಯಸೇ ಜನನಿ ಮಂಗಲಸೂಕ್ತಿಭಿಸ್ತ್ವಂ ..

ಕಲ್ಯಾಣಶೈಲನಿಲಯೇ ಕರುಣಾರ್ಣವೇ ಶ್ರೀ
ಕಾಮೇಶ್ವರಾಂಕನಿಹಿತೇ ಕಲಿದೋಷಹಂತ್ರೀ .

ಕಾಲಾಂಬುಧಾಭಕಚಬಂಧಬರೇ ಮನೋಜ್ಞೇ
ಶ್ರೀಮನ್ಮಹಾತ್ರಿಪುರಸುಂದರಿ ಸುಪ್ರಭಾತಂ ..

ಏಣಾಂಕಖಂಡಯುತರತ್ನಲಸತ್ಕಿರೀಟೇ
ಶೋಣಾಚಲೇಶ ಸಹಧರ್ಮಿಣಿ ಬಾಣಹಸ್ತೇ .

ವೀಣಾಧರೇಣ ಮುನಿನಾ ಪರಿಗೀಯಮಾನೇ
ಶ್ರೀಮನ್ಮಹಾತ್ರಿಪುರಸುಂದರಿ ಸುಪ್ರಭಾತಂ ..

ಈಶಾನಮುಖ್ಯಸುರಮೌಳಿಲಸತ್ಪದಾಬ್ಜೇ
ಶ್ರೀಮತ್ಸದಾಶಿವ ಮಹಾಫಲಕಾಢ್ಯಮಂಚೇ .

ಈಶತ್ಸ್ಮಿತೇನ ವಿಕಸತ್ಸುಮನೋಹರಾಸ್ಯೇ
ಶ್ರೀಮನ್ಮಹಾತ್ರಿಪುರಸುಂದರಿ ಸುಪ್ರಭಾತಂ ..

ಲಜ್ಜನತೇನ ನಯನೇನ ವಿಲೋಕಮಾನೇ

ತ್ರೈಲೋಕ್ಯಸುಂದರತನುಽಂ ಪರಶಂಭುನಾಥಂ .

ಮಂದಸ್ಮಿತೋಲ್ಲಸಿತ ಚಾರು ಮುಖಾರವಿಂದೇ
ಶ್ರೀಮನ್ಮಹಾತ್ರಿಪುರಸುಂದರಿ ಸುಪ್ರಭಾತಂ ..

ಹ್ರೀಂಕಾರಜಾಪಸುಹಿತೇ ಹೃದಯಾಂಬುಜಸ್ಥೇ
ಹಾರ್ದಾಂಧಕಾರವಿನಿಹಂತ್ರಿ ಹರಿತ್ಪತೀಢ್ಯೇ .

ಹರ್ಯಕ್ಷವಾಹಿನಿ ಹಲಾಯುಧ ಸೇವಿತಾಂಘ್ರೇ
ಶ್ರೀಮನ್ಮಹಾತ್ರಿಪುರಸುಂದರಿ ಸುಪ್ರಭಾತಂ ..

ಹಸ್ತೇನ ದೇವಿ ಫಣಿಪಾಶಮಥೇಕ್ಷುಚಾಪಂ
ಪುಷ್ಪಾಸ್ತ್ರಮಂಕುಶವರಽಂ ಸತತಽಂ ದಧಾನೇ .

ಹೇಮಾದ್ರಿತುಂಗತರಶೃಂಗ ಕೃತಾಧಿವಾಸೇ
ಶ್ರೀಮನ್ಮಹಾತ್ರಿಪುರಸುಂದರಿ ಸುಪ್ರಭಾತಂ ..

ಸರ್ವಾಗಮೋಪನಿಷದೀಢ್ಯ ಮಹಾಪ್ರಭಾವೇ
ಸಾಮಾಭಿಗಾನವಿನುತೇ ಸರಸೀರುಹಾಕ್ಷಿ .

ಸಚ್ಚಿತ್ಸುಖೈಕರಸಿಕೇ ಸಕಲೇಷ್ಟದಾತ್ರೀ
ಶ್ರೀಮನ್ಮಹಾತ್ರಿಪುರಸುಂದರಿ ಸುಪ್ರಭಾತಂ ..

ಕಲ್ಯಾಣದಾತ್ರಿ ಕಮನೀಯಗುಣಾರ್ಣವೇ ಶ್ರೀ
ಕಲ್ಮಾಷಪಾದಪರಿಪೂಜಿತ ಪಾದಪದ್ಮೇ .

ಕೈವಲ್ಯದೇ ಕಲಿಮಲಾಪಹ ಚಿತ್ಸ್ವರೂಪೇ
ಶ್ರೀಮನ್ಮಹಾತ್ರಿಪುರಸುಂದರಿ ಸುಪ್ರಭಾತಂ ..

ಹತ್ವಾಽಸುರೇಂದ್ರಮತಿಬಾಹುಬಲಾವಲಿಪ್ತಂ
ಭಂಡಽಂ ಪ್ರಚಂಡಸಮರೋದ್ಯತಮಾತ್ತಶಸ್ತ್ರಂ .

ಸಮ್ರಕ್ಷಿತ ತ್ರಿಜಗತಿ ತ್ರಿಪುರಾಧಿವಾಸೇ
ಶ್ರೀಮನ್ಮಹಾತ್ರಿಪುರಸುಂದರಿ ಸುಪ್ರಭಾತಂ ..

ಲಬ್ಧುಽಂ ತವ ತ್ರಿಪುರಸುಂದರಿ ಸತ್ಕಟಾಕ್ಷಂ
ಕಾರುಣ್ಯಪೂರ್ಣಮಮರೇಶಮುಖಾದಿಗೀಶಾಃ .
ಕಕ್ಷ್ಯಾಂತಮೇತ್ಯ ನಿವಸಂತಿ ತವ ಪ್ರಬೋಧೇ
ಶ್ರೀಮನ್ಮಹಾತ್ರಿಪುರಸುಂದರಿ ಸುಪ್ರಭಾತಂ ..

ಹ್ರೀಮಿತ್ಯಜಸ್ರಮಪಿ ತೇ ಮನುಮಾದರೇಣ
ಹೃತ್ಪಂಕಜೇನುಕಲಯನ್ ಪ್ರಜಪಾಮಿ ನಿತ್ಯಂ .

ಹರ್ಷಪ್ರದೇ ಹೃದಯಸಂತಮಸಾಪಹಂತ್ರೀ
ಶ್ರೀಮನ್ಮಹಾತ್ರಿಪುರಸುಂದರಿ ಸುಪ್ರಭಾತಂ ..

ಸತ್ಯಾತ್ಮಿಕೇ ಸಕಲಲೋಕಹಿತಪ್ರದೇಽಮ್ಬ

ಸಂಪತ್ಕರೀ ಕಿಟಮುಖೀ ಪರಿಸೇವಿತಾಂಘ್ರೇ .

ಸರ್ವಾನವದ್ಯಚರಿತೇ ಸುಕುಮಾರಗಾತ್ರಿ
ಶ್ರೀಮನ್ಮಹಾತ್ರಿಪುರಸುಂದರಿ ಸುಪ್ರಭಾತಂ ..

ಕಾಮೋಹಿ ತೇಽಮ್ಬ ಕರುಣಾಲವಮೇವ ಲಬ್ಧ್ವಾ
ಪುಷ್ಪಾಯುಧೋಽಪಿ ಭವತಿ ತ್ರಿಜಗದ್ವಿಜೇತಾ .

ಕಾಮೇಶ್ವರೇಣ ಪರಿಕಾಂಕ್ಷಿತ ಸತ್ಕಟಾಕ್ಷೇ
ಶ್ರೀಮನ್ಮಹಾತ್ರಿಪುರಸುಂದರಿ ಸುಪ್ರಭಾತಂ ..

ಲಜ್ಜಾಪದಾಂಕಿತ ಮನುಪ್ರತಿಪಾದ್ಯರೂಪೇ
ಲೀಲಾವಿಲೋಕನ ವಿಸೃಷ್ಟಜಗತ್ಸಹಸ್ರೇ .

ಲಾವಣ್ಯಪೂರ್ಣವದನೇ ಲಲಿತಾಭಿಧಾನೇ
ಶ್ರೀಮನ್ಮಹಾತ್ರಿಪುರಸುಂದರಿ ಸುಪ್ರಭಾತಂ ..

ಹ್ರೀಂಕಾರಮಂತ್ರನಿಲಯೇ ಹೃದಿಭಾವನೀಯೇ
ಹ್ರೀಂಕಾರಗರ್ಭಮನುಜಾಪಕ ಸಿದ್ಧಿದಾತ್ರಿ .
ಹ್ರೀಂಕಾರಮಂತ್ರಮಹನೀಯ ನಿಜಸ್ವರೂಪೇ
ಶ್ರೀಮನ್ಮಹಾತ್ರಿಪುರಸುಂದರಿ ಸುಪ್ರಭಾತಂ ..

ಶ್ರೀಶಂಕರಾರ್ಚಿತಪದೇ ಶಿವಭಾಗಧೇಯೇ
ಶ್ರೀಕಾಮರಾಜಮಹಿಷಿ ಶ್ರಿತಕಾಮಧೇನೋ .

ಶ್ರೀಶಂಕರಸ್ಯಕುಲಮಂಗಲದೇವತೇಽಮ್ಬ
ಶ್ರೀಮನ್ಮಹಾತ್ರಿಪುರಸುಂದರಿ ಸುಪ್ರಭಾತಂ ..

ಶ್ರೀ ಸುಪ್ರಭಾತಮಹಿತ ಸ್ತವಮಂಬಿಕಾಯಾಃ
ಭಕ್ತ್ಯಾ ಪ್ರಭಾತಸಮಯೇ ಭುವಿಯೇ ಪಠಂತಿ .

ಶ್ರೀ ಮಾತ್ರನುಗ್ರಹನಿರಸ್ತಸಮಸ್ತ ಖೇದಾಃ
ಸಚ್ಚಿತ್ಸುಖಾತ್ಮಕ ಪದಽಂ ಪ್ರವಿಶಂತಿ ಸತ್ಯಂ ..

ಮುನೀಂದ್ರನಾರದಾಗಸ್ತ್ಯ ಮಾನ್ಯಾಯೈ ಜಯಮಂಗಲಂ .

ಪ್ರಣತಾರ್ತಿನಿವಾರಿಣ್ಯೈ ಪೂರ್ಣಾಯೈ ಶುಭಮಂಗಲಂ ..

ವಿವಿಧೋಪನಿಷದ್ವೇತೃ ವೇದ್ಯಾಯೈ ಜಯಮಂಗಲಂ .

ಶುದ್ಧಬುದ್ಧಸದಾನಂದ ಬ್ರಹ್ಮಣೇ ಶುಭ ಮಂಗಲಂ ..

ನತಲೋಕೇಷ್ಟದಾಯಿನ್ಯೈ ನಿತ್ಯಾಯೈ ನಿತ್ಯ ಮಂಗಲಂ .

ಸರ್ವಮಂಗಲಯುಕ್ತಾಯೈ ಸತ್ಯಾಯೈ ಸರ್ವ ಮಂಗಲಂ ..

ಸರ್ವಬ್ರಹ್ಮಾಂಡಸಂದೋಹ ಜನನ್ಯೈ ಜಯಮಂಗಲಂ .

ಶಂಕರಾರ್ಚಿತಪಾದಾಯೈ ಶಿವಾಣ್ಯೈ ಶುಭಮಂಗಲಂ ..

ಶ್ರೀಚಕ್ರರಾಜನಿಲಯಾಯೈ ಶ್ರೀಮಾತ್ರೇ ಜಯಮಂಗಲಂ .

ಮಹಾತ್ರಿಪುರಸುಂದರ್ಯೈ ಶಿವಾಯೈ ಶುಭಮಂಗಲಂ ..

..ಇತಿ ಶ್ರೀ ಶಂಕರಾನಂದನಾಥ ವಿರಚಿತಽಂ
ಶ್ರೀ ಮಹಾತ್ರಿಪುರಸುಂದರೀ ಸುಪ್ರಭಾತಂ ಸಮಾಪ್ತಂ ..ಓಂ..

